
Cyntaf - Jac a Sophie, Cynefin: 
Dwi wedi mwynhau cyflwyniad 'Cynefin' yn arw, ac wedi dysgu llawer iawn am ardal Pennard diolch i Jac a Sophie. Mae'r gerdd acrostig wych yn creu delwedd cryf o ardal Pennard gan ddefnyddio amrywiaeth o eirfa flodeuog a hyfryd. Dwi wrth fy modd efo'r disgrifiadau o'r byd natur a'r anifeiliaid. Ac mae cariad at yr ardal yn amlwg gan yr awduron sy'n cyfoethogi'r gwaith. Ymlaen at Stori Castell Pennard: mae'r awduron wedi creu stori gyffrous, hudolus ac anturus iawn. A'r lluniau'n ychwanegiad gwych! Dwi'n hoff iawn o'r tylwyth teg yn chwarae'r delyn! Ac mae'r ffeil ffeithiau'n wybodus iawn. Mae'r Cofnod Dyddiadur yn ddiweddglo perffaith i'r cyflwyniad - dwi wrth fy modd efo'r frawddeg olaf: "dyma lle dwi'n perthyn!". Mae'r balchder a chariad tuag at yr ardal yn hyfryd iawn.  Hoffwn ymweld â thraeth tri chlogwyn fel canlyniad - mae'n swnio'n hollol fendigedig! Eto, y ffordd mae'r awduron wedi disgrifio'r byd natur ac anifeiliad yn creu delwedd wych i'r darllenwr - gwaith campus iawn! Llongyfarchiadau mawr i'r ddau ohonoch chi.   

